
OSOBENOSTI KODIFIKACIJE HADISKIH PREDAJA
Sazetak

Pored prikaza rada klasicnih hadiskih znanstvenika na polju
zastite hadiske grade od primjesa i deformacija, te razvojnih etapa
kroz koje hadiska nauka prolazi, ovaj rad ima za cilj predstaviti neke
specificnosti hadiskih predaja poput najkracih seneda (sulasijjat)
kojima je predaja dosla do najznacajnijih kodifikatora - priredivaca
hadiskih zbirki, posebno do imama Buharije, kao i onih seneda koji su
od strane znanstvenika ocijenjeni najvjerodostojnijima (es-silsile ez-
zehebijje).

Rad ukazuje i na iznimnu vaznost referiranja na pisani,
originalni izvor predaje u danasSnjem vremenu, te neopravdanost
poziva na redefiniranje kriterija za valoriziranje predaje, posebno ako
se on temelji iskljucivo na Zelji za prilagodavanjem drugog izvora
vjere koji je umiverzalan i svevremen prolaznim, savremenim
civilizacijskim dostignu¢ima i mainstream-orijentaciji vremena u
kojem zZivimo.

Kljuéne rije€i: hadis, kodifikacija, sened, predaja, sulasijjat, es-
silsile ez-zehebijje

Uvod

Prvo $to ¢e prosjecni Citalac neke klasicne hadiske zbirke
primijetiti jeste niz osoba koje su kao prenosioci svake pojedinane
predaje navedeni na njenom pocetku. Radi se, naravno, o nizu
osoba (sened) koje sakupljac i prirediva¢ zbirke navodi kako bi se
utvrdili  kontinuitet 1 vjerodostojnost (najceS¢e usmenog)

prenosenja hadisa od ucitelja priredivaca, kodifikatora, pa do
ashaba, odnosno, u konac¢nici, do Poslanika, s.a.v.s.

Na prvi pogled ovo izgleda poprili¢cno konfuzno jer se svodi
na niz sa¢injen od Cetiri, pet, Sest i viSe za nase uvjete poprilicno
nejasnih, kompliciranih, a nekada i tesko izgovorivih, imena. No,
taj niz je uveliko pomogao da se sa¢uva izvornost i originalnost
drugog izvora vjere - hadisa.

Poceci uspostave seneda

Nakon smrti Vjerovjesnika, s.a.v.s., ashabi su pokazali
izuzetnu opreznost prilikom prihvatanja predaja, odnosno prilikom
ustanovljavanja originalnosti i autenti¢nosti predaje koju ¢uju. Ovo
je posebno dolazilo do izrazaja u sumnjivim situacijama. Misljenja
smo da je intencija ashaba prvenstveno tezila ka tome da se
kasnijim generacijama pokaze kakav odnos treba graditi u pogledu
prihvatanja predaja od Resulullaha, s.a.v.s., kako bi se sacuvala
¢istota i izvornost drugog izvora vjere.

U tom kontekstu, hafiz Ez-Zehebi (u. 748/1348) u biografiji
Ebu Bekra, r.a, navodi da je bio prvi koji je iskazao opreznost
prilikom prihvatanja predaje od Vjerovjesnika, s.a.v.s. U prilog toj
tvrdnji Ez-Zehebi navodi predaju od Ibn Sihaba, koji od Kabise b.
Zuejba prenosi da je neka nana dosla Ebu Bekru, r.a., insistiraju¢i
na tome da ima pravo na dio nasljedstva. Ebu Bekr, r.a., odgovori
joj: "Nisam nasao u Kur'anu da nana ima pravo na nasljedstvo, niti
znam da je Poslanik, s.a.v.s., to spomenuo." Zatim je Ebu Bekr
pitao ashabe o tome, pa je ustao Mugire b. Su’be i rekao: "Bio sam
prisutan kada je Vjerovjesnik, s.a.v.s., rekao da nani pripada
Sestina." Ebu Bekr na to rece: "Ima li jo§ neko ko je to, uz tebe,
cuo?" Posto je Muhammed b. Mesleme el-Evsi to potvrdio, Ebu
Bekr je naredio da se nani da njen dio" (Ez-Zehebi, 1998, I, str. 2;
Karali¢, 2010, str. 75).!

U biografiji Omera, r.a., Ez-Zehebi veli da je "u praksu koju
kasnije koriste muhaddisi uveo dodatnu provjeru prilikom

! Muhammad b. Matar az-Zahrani u djelu IIm ar-rilal, nas'atuhu wa

tatawwuruhu min al-garn al-awwal ila nihaya al-qarn at-tasi navodi da je ova
predaja dosla preko vise od dvadeset puteva i svi se zavrSavaju na prenosiocu po
imenu Qabisa, a on nije savremenik Abu Bakra, pa mozemo re¢i da je ovo
mursal predaja. (Vidi: Az-Zahrani, 1996, str. 22)

prihvatanja predaje, a nekada bi, ako postoji bilo kakva sumnja, i
odustao od postupka po pojedina¢noj predaji." U prilog tome, Ez-
Zehebi navodi predaju od Ebu Se'ida el-Hudrija, r.a., da je rekao:
"Prisustvovao sam jednom sijelu Ensarija, kada odjednom, sav
usplahiren, dr§¢uci dode Ebu Musa el-E§'ari i reCe: "Trazio sam tri
puta dozvolu za ulazak od Omera, pa mi nije odgovorio, i ja sam se
vratio. Tada je on izasao i upitao me zasto nisam usao, a ja sam mu
rekao da sam tri puta trazio dozvolu i da mi nije odgovorio, pa sam
se vratio jer Poslanik, s.a.v.s., veli: Kada neko od vas tri puta
zatrazi dozvolu za ulazak, pa mu se ne odgovori, neka se vrati.
Omer mi tada rece: 'Zaista ¢e$ to morati dokazati!' Pa sam dosao da
upitam ima li ko od vas da je to isto ¢uo od Vjerovjesnika, s.a.v.s.'

Tada je Ubejj b. Ka'b rekao: 'Allaha mi, sa tobom ¢e do
Omera oti¢i najmladi od nas!" Ebu Se'id el-Hudri dalje veli: "Ja
sam bio najmladi od prisutnih, pa sam ustao i obavijestio Omera da
je Vjerovjesnik, s.a.v.s., to zaista rekao" (Ez-Zehebi, 1998, I, str. 6;
Karali¢, 2010, str. 75-76).2

Hafiz Ibn Hadzer veli: "U nekim predajama se spominje i to
da je Omer tada rekao Ebu Musau el-ES'ariju: 'Ja zaista ne sumnjam
u tebe, ne optuzujem te, ali sam zelio da upozorim ljude kako se ne
bi odvazili da svasta pripisuju Allahovom Poslaniku, s.a.v.s."' (El-
‘Asqalani, 1988, XI, str. 32).

Ebu Hatim b. Hibban kaze: "Ovakav nacin provjere predaja
od Vjerovjesnika je, nakon Omera, praktikovao i Alija b. Ebi Talib,
r.a. On je od onoga koji prenosi nesto od Poslanika, s.a.v.s., trazio
da se zakune, kako bi zakletvom potvrdio da je to uistinu ¢uo ili
vidio od Vjerovjesnika. On je trazio zakletvu iako se radilo o
provjerenim i pouzdanim prenosiocima kako bi ih poucio i
upozorio na opasnost lazi na Poslanika, s.a.v.s." Nakon toga, Ibn
Hibban veli: "Njih dvojica (Omer 1 Alija, r.a.) su prvi koji su
ispitivali prenosioce predaja i trazili puteve kojima ¢e predaja
dobiti na snazi, a onda su se za njima poveli 1 ostali... ... Cinjenicu
da su o ovom pitanju bili ovako ostri prema ashabima Poslanika,
s.a.v.s., ne treba razumjeti kao sumnju u ono $to oni prenose, veé
isklju¢ivo kao upozorenje generacijama koje dolaze da se ¢uvaju

2 Predaju biljeze El-Buhari i Muslim (vidi: Ibn Hagar al-‘Asqalani, 1988, tom
X1, str. 28-29. 1 Muslim, 1995, tom III, str. 1694, br. hadisa 2153)

lazi na Poslanika, s.a.v.s." (Ez-Zehrani, 1996, str. 23; Karali¢,
2010, str. 76).

Ovi citati jasno pokazuju opreznost prve generacije
muslimana — ashaba kod prihvatanja predaje. A, evo na koji nac¢in
tu opreznost prva generacija prenosi na slijede¢u — tabi'ine. Imam
Muslim biljezi sa senedom od Mudzahida (u. 104/722) da je rekao:
"Jednom prilikom je kod Ibn Abbasa, r.a., doSao Busejr b. Ka'b el-
'Adevi, pa mu poceo pripovijedati: 'Rekao je Poslanik, s.a.v.s...,
rekao je Poslanik, s.a.v.s...' Medutim, Ibn Abbas se na njegove
rije¢i nije ni najmanje osvrtao, niti je gledao u njega. Stoga ga
Busejr upita: 'O Ibn Abbase, vidim da ne slusas moje
pripovijedanje. Prenosim ti od Poslanika, s.a.v.s., a ti ne slusas.
Zasto? On odgovori: 'Mi smo ranije kada bi neko poceo govoriti
rijeima: Rekao je Allahov Poslanik, s.a.v.s... upirali pogled u njega
i pomno bismo ga slusali. No, kada su ljudi postali svojeglavi,
nepokorni, prgavi i pokvareni, mi smo od njih poceli prihvatati
samo ono u ¢iju autenti¢nost smo bili sigurni'™ (Muslim, 1995, I,
str. 12-13).

U vremenu tabi'ina i posttabi'ina sve viSe do izrazaja dolazi
znataj niza prenosilaca (sanad), kao i njihova provjera, te to
postaje osnovni preduvjet za prihvatanje predaje. U tom kontekstu
je izjava znamenitog Muhammeda b. Sirina (u. 110/729): "Sened je
od vjere. Da nije seneda, govorio bi ko god hoée §ta god hoc¢e" (Ez-
Zehrani, 1996, str. 17). Ovaj kriterij ¢e, uz nekoliko drugih, biti od
presudnog znacaja za kasnije sakupljace hadisa - priredivace zbirki
- kod biljezenja predaja u svoja djela, kao i kritiCare prilikom
ocjene stepena autenti¢nosti predaja.

Zahvaljuju¢i opreznosti koju ispoljavaju prve generacije
muslimana — od onih koji hadis usmeno prenose do onih koji hadis
biljeze u zbirke — kasnije generacije, sve do nasih vremena, bile su
u prilici da se oslone na onaj dio Vjerovjesnikovog, s.a.v.s., sunneta
¢ija autenti¢nost nije upitna, a da se kriticki osvrnu na onaj dio koji
ne ispunjava odredene kriterije. Naravno, s obzirom na razli¢itost
kriterija, ili razli¢itost njihovog shvatanja i tumacenja, ponekad
moze do¢i i do razli¢itog vrednovanja iste predaje od strane
razli¢itih znanstvenika.

Etape evaluacije predaje

Kao §to smo prethodno vidjeli, predaja od Poslanika, s.a.v.s,
u pocetku se uglavnom usmeno prenosila. Bilo je, tu i tamo,
ashaba, a kasnije i tabi’ina, koji su, za sebe li¢no, samoinicijativno
biljezili predaje. Spomenimo, iz generacije ashaba, Abdullaha b.
Amra b. el-Asa, Semure b. DZzunduba i Dzabira b. Abdullaha, koji
u zbirke biljeze nekoliko desetina ili, pak, nekoliko stotina hadisa.
Nakon smrti Vjerovjesnika, s.a.v.s., na registraciji hadisa
angaziraju se i neki mladi shabi, poput Ebu Seleme Nubejta b.
Serita, Ebu Rafi'a - §ticenika Vjerovjesnika, s.a.v.s., zatim tabi’ina
Hemmama b. Munebbiha i drugih.

Krajem prvog i pocetkom drugog stoljeca po Hidzri, ova
registracija hadisa, naredbom emevijskog halife Omera b. Abdul-
Aziza (u. 101/720), dobija zvani¢an oblik. Nastavljajuci zapocetu
praksu koja dobija zamah u drugom hidZretskom stoljecu, u
svakom od islamskih centara javljaju se istaknuti alimi koji rade na
prikupljanju i kodifikaciji hadiske grade. Spomenimo, recimo,
Malika b. Enesa (u. 179. god. po H.) u Medini, Sufjana b. Ujejnu
(u. 198. god. po H.) u Mekki, Sufjana es-Sevrija (u. 161/778) u
Kufi, Evzaiju (u. 157. god. po H.) u Siriji i sl

Posmatrajuéi Siri historijski aspekt, mozemo
pojednostavljeno kazati da transmisija, biljeZenje, te brizno cuvanje
predaja, od naprijed spomenutih, prvih, etapa do danasnjih dana,
prolazi kroz nekoliko faza, a to su:

1. Period paméenja 1 prvenstveno usmenog prenosenja
predaje,

2. Pocetak biljeZenja hadisa - samoinicijativni rad,

3. Zvanican rad na registraciji i kodifikaciji hadiskih predaja,

4. Nastanak prvih hadiskih zbirki (musnedi, mu’'dzemi,
musannefi)

5. PreciS¢ene hadiske zbirke u kojima su zastupljeni samo
hadisi po odredenim kriterijima (suneni, dzami’i, muvetta’, sahihi i
sl.),

7. Komentiranje hadiskih zbirki,

8. Prerada, dorada, kompilacija, tahridz (detaljna naznaka o
izvorima u kojima se hadis nalazi), numeriranje i prevodenje
hadiskih zbirki.?

Kodifikacija hadiske grade

Prilikom kodifikacije, kao sistemski provedenog zadatka
biljezenja i Cuvanja predaje, sened hadisa, koji smo u natuknici
spomenuli na samom pocetku naSega rada, sve viSe dobija na
znacaju. Razlog tomu je taj Sto u prenoSenju predaje viSe ne
ucestvuju samo ashabi, pa ni samo tabi’ini, §to transmisioni lanac
ne podrazumijeva samo jednog ili dvojicu prenosilaca od
Poslanika, s.a.v.s., te §to ¢e vremenom zlonamjernici pokus$ati
iskoristiti patvorene predaje za neke svoje ciljeve. Ovo
sakuplja¢ima i biljeZni¢arima Poslanikove, a.s., tradicije namece
novi zadatak: posvetiti se ne samo tekstu predaje nego i nizu osoba
koje u€estvuju u njegovom prenosenju.

Tada u okviru teorije o hadisu i njegove terminologije nastaje
nekoliko znac¢ajnih disciplina koje su usko vezane za propitivanje i
biografsko biljezenje svih osoba koje ucestvuju u prenoSenju
predaje, od kojih su najznacajnije: ‘ilm er-ridZal (disciplina o
biografijama prenosilaca) 1 ‘ilm el-dZerh we et-ta dil (disciplina o
negativnim i pozitivnim osobinama prenosilaca).

Naravno, rezultat razvoja tih disciplina je 1 nastanak
znacajnih djela - biografskih leksikona, koji tretiraju sve znacajne
biografske crtice prenosilaca, kao 1 ocjenu njihovoga kredibiliteta i
podobnosti da ucestvuju u tako znacajnom zadatku i za vjeru
sudbonosnom poslu kao $to je prenosenje hadisa. Neki leksikoni
tretiraju samo pouzdane prenosioce (sigat), neki samo biografije
nepouzdanih i odbacenih (du’afa’, medzruhin, metrukin), a neki su

3 Neki nasi autori navode 3est etapa (vidi: Handzi¢, 1972, str. 74), a neki pet
(vidi: Karali¢, 2010, str. 99). Tako HandZié, postavljajuéi $iri okvir za navedene
periode i odredujuéi ih kao ,,periode rada oko sabiranja hadisa i rada o hadisu
uopée”, medu njih uvrStava i period pamcenja hadisa, kao i komentiranje
pojedinih hadiskih zbirki i njihovo preradivanje. Za razliku od njega, Karali¢
postavlja uzi okvir, pa rad na pisanju i sabiranju hadisa dijeli na pet razdoblja.
Vodivsi se prvenstveno vremenskom odrednicom, prve dvije faze naslovljava
kao razdoblja ,,pisanja i sabiranja hadisa u vrijeme ashaba“ i ,,pisanja i sabiranja
hadisa u vrijeme tabi'ina i kasnije”, dok komentiranje i preradivanje zbirki ne
spominje kao posebno razdoblje.

spoj obje kategorije. Od velikog broja autora-biografa i1 djela te
vrste mozemo izdvojiti sljedece:

Muhammed b. Ismail el-Buhari (u. 256. god. po HidzZri) -
Et-Tarih El-kebir (Velika historija)

En-Nesai (u. 303. god. po Hidzri) - Tesmiye men lem
yerwi ‘anhu gayru redzulin wahid (Imena prenosilaca od
kojih prenosi samo jedna osoba)

Ebu Dzafer Muhammed b. Amr el-Ukajli (u. 322. god.
po Hidzri) - Ed-Du'afa’ el-kebir (Veliki leksikon slabih
prenosilaca)

Abdurrahman b. Muhammed b. Ebi Hatim (u. 327. god.
po Hidzri) - El-dZerh we et-ta ‘dil (Negativne i pozitivne
osobine prenosilaca)

Muhammed b. Hibban et-Temimi el-Busti (u. 354. god.
po Hidzri) - Kitab el-medzruhin min el-muhaddisin
(Knjiga negativno ocijenjenih preosilaca hadisa), Kitab
es-siqgat (Knjiga pouzdanih prenosilaca)

Ebu Ahmed Abdullah b. Adijj el-DZurdZani (u. 365. god.
po Hidzri) - El-Kamil fi du'afa’ er-ridzal (Sveobuhvatni
leksikon slabih prenosilaca)

Ebu Hafs Omer b. Ahmed - Ibn Sahin (u. 385. god. po
Hidzri) - Zikru men ihtelefe el-'ulema' we nuqqad el-
hadis fihi (Spomen osoba oko kojih se znanstvenici i
kriticari hadisa razilaze)

Ebu Nu'ajm Ahmed b. Abdullah el-Asbihani (u. 430.
god. po Hidzri) - Kitab ed-du'afa’ (Knjiga slabih
prenosilaca)

Ebu Bekr Ahmed b. Ali b. Sabit el-Hatib el-Bagdadi (u.
463. god. po Hidzri) - Tarih Bagdad (Historija Bagdada)
Ebul-Fadl Muhammed b. Tahir el-Makdisi (u. 507. god.
po Hidzri) - El-DZem'u beyne ridzal Es-Sahihayni
(Leksikon prenosilaca hadisa u dva ,, Sahiha*)

Jusuf'b. Abdurrahman el-Mizzi (u. 742. god. po HidZri) -
Tehzib El-Kemal fi esma' er-ridZal (Revizija djela
Sveobuhvatni leksikon imena prenosilaca hadisa)
Semsuddin Muhammed b. Ahmed ez-Zehebi (u. 748.
god. po Hidzri) - Siyer e'alam en-nubela’ (Biografije
plemenitih erudita)

— Ahmed b. Ali b. HadZer el-Askalani (u. 852. god. po
Hidzri) - Tehzib Et-Tehzib (Revizija djela Et-Tehzib),
Taqrib Et-Tehzib (Sazetak djela Et-Tehzib), Mizan el-
i'tidal (Vaga umjerenosti), Lisan el-Mizan (Jezik vage).

Najjaci senedi i zlatni niz prenosilaca (es-silsile ez-zehebijje)

Hadiski znanstvenici se nisu upusStali u ocjenu hadisa
“najautenti¢nijim” koji je prenesen i zabiljezen, ali su pojedini
znanstvenici 1 kritiari iskazivali stav o “najvjerodostojnijem
senedu” od Poslanika, s.a.v.s. Navest ¢emo najznacajnije stavove
muhaddisa o najvjerodostojnijem nizu prenosilaca od Poslanika,
S.a.V.S.:

1. Ono $to Muhammed b. Muslim b. Sihab ez-Zuhri prenosi
od Salima b. Abdullaha b. Omera, a on od svoga oca. Ovo je stav
Ahmeda b. Hanbela i1 Ishaka b. Rahivejha.

2. Ono §to prenosi Muhammed b. Sirin od Abide es-
Selmanija, a on od Alije b. Ebi Taliba, r.a. Ovo je stav Alija b. el-
Medinija, El-Fellasa i Sulejmana b. Harba.

3. Ono sto prenosi Sulejman el-E’ames$ od Ibrahima b. Jezida
en-Neha’ija, on od Alkame b. Kajsa, a on od Abdullaha b.
Mes’uda, r.a. Ovo je stav Jahja b. Me’ina.

4. Ono $to Muhammed b. Muslim b. Sihab ez-Zuhri prenosi
od Zejnul-*Abidina Ali b. el-Huseina, on od svoga oca Huseina, a
on od svoga oca Alije b. Ebu Taliba, r.a. Ovo je miSljenje Ebu
Bekra b. Ebu Sejbe i Abdur-Rezzaka.

5. Ono $to prenosi Malik b. Enes od Nafi’a - oslobodenog
roba Ibn Omera - a on od Abdullaha b. Omera, r.a. Ovo je stav
imama Buharije 1 jedan je od najodabranijih stavova o ovom
pitanju (Es-Sujuti, 1994, tom I, str. 60-61).

Najispravnije bi bilo ne tvrditi kategoricno da je neki od
seneda opéenito najvjerodostojniji. Objektivno, za tim i nema neke
potrebe. Dovoljno je istaéi da su ti 1 ti senedi medu
najvjerodostojnijim, ili se, pak, ograni€iti na neko podrucje ili
ashaba kao prvog prenosioca od Poslanika, s.a.v.s., pa kazati da je
odredeni sened najvjerodostojniji niz prenosilaca koji su zivjeli i

djelovali na tom 1 tom podrucju, odnosno da je taj niz
najvjerodostojniji put kojim je predaja dosla od tog i tog ashaba.*

Senedi sa tri prenosioca u najautenti¢nijim hadiskim zbirkama

Na pocetku ovoga rada kazali smo da prvo Sto citalac neke
klasicne hadiske zbirke primijeti jeste niz osoba koje su kao
prenosioci svake pojedina¢ne predaje navedeni na njenom pocetku.
Taj niz sacinjen je najcesée od pet, Sest i visSe imena. U hadiskoj
nauci se u pravilu tezi ka pronalasku spojenog niza prenosilaca na
kojem se ne vide znaci slabosti, te u kojem ucestvuje §to manji broj
prenosilaca (isnad 'ali), jer je u tom sluc¢aju i moguénost greske u
prenosenju manja.

Muhammed b. Isma'il el-Buhari
(194-256. po h.)

. e » Yisam b. Halid Muhammed b. i
Mekki b. Ibrahim Ebu 'Asim en-Nebil fani e 'Abdillah ek-Ensari Hallad b Jahja
126-214 po h. 122-212. poh.; ¥ - umro 213 po b
{ poh} { poh) 2111215, pon) (118215 poh) {umro 213 poh.)
el | &] L] 2] L]
Jezid b. Ebi "Ubejd Hariz b Osman Humejd et-Tavil ‘Isa b. Tahman
(umro 147. po b} (8D-163. poh.) {umro 142, poh.) (umro 159. poh)
1 ‘ — ]
T I i | g i
[] [+] e
| | Ml
'
Seleme b. el-Ekve'a, r.a. Abdullah b. Busr, r.a. Enes b. Malik, r.a.
(umra 74. po h.) (umro 88, ili 96. po h.) {10. prije h. -93. po h.)

| 2

l Posianik, s.a.\;.s. |

Shema 1: Sulasijjat u Buharijinom Sahihu

Jedno od interesantnijih pitanja je, svakako, ono koje tretira
najmanji broj prenosilaca u senedima koje Buharija, kao priredivac
najvjerodostojnije hadiske zbirke, navodi u svome Sahihu. S
obzirom na ¢injenicu da je imam Buharija jedini od priredivaca Sest
najautenticnijih hadiskih zbirki (el-kutubus-sitte) koji je roden u

4 Detaljnije o ovoj temi vidi: Sedi¢, F. (2003). Zlatni lanac prenosilaca hadisa i
hadisi preneseni tim senedom, 1PA Biha¢.

drugom stolje¢u po Hidzri (194. god. po Hidzri), dakle najstariji od
njih, broj hadisa u kojima su izmedu njega i Poslanika, s.a.v.s.,
samo tri prenosioca je veéi nego kod ostalih. Tacnije, kod nekih,
kao $to su imam Muslim, Ebu Davud i Nesaija, takvih hadisa i
nema.

Broj hadisa u kojima su izmedu Buharije i Poslanika, s.a.v.s.,
samo tri prenosioca (tzv. sulasijjat) je dvadeset i dva (Karalic,
2010, str. 175). Najveéi broj hadisa te vrste, njih jedanaest, imam
Buharija prenosi od svoga ucditelja iz generacije posttabi'ina Mekki
b. Ibrahima, koji prenosi od tabi'ina Jezida b. Ebu Ubejda, a on od
ashaba Seleme b. el-Ekve'a, r.a. Do imama Buharija kao sulasijjat
su dosle predaje od jo§ dvojice ashaba: Abdullaha b. Busra i Enesa
b. Malika, r.a. (Vidi shemu ).

Sto se tice ostalih pet zbirki iz el-kutubus-sitte, kao $to smo
veé kazali, u Sahihu imama Muslima 1 u Sunenima Ebu Davuda i
Nesaije nema hadisa sa samo trojicom prenosilaca od Poslanika,
s.a.v.s. Najmanji je broj prenosilaca izmedu njih i Poslanika,
s.a.v.s., Cetiri. U Tirmizijinom DZami'u je jedan takav hadis, dok ih
je kod Ibn Madze u Sunenu pet. Nazalost, sulasijjat u te dvije
zbirke su, po misljenju znanstvenika, slabe predaje.

Vaznost referiranja na pisani izvor predaje

U periodu nakon kodifikacije hadiskog teksta, pa i u nase
vrijeme, najmanje Sto svaki autor ili navoditelj hadisa moze uciniti
jeste da navede originalni izvor predaje i, po potrebi, njenu ocjenu
koju je izrekao neko od relevantnih znanstvenika-verifikatora.
Nazalost, mnogo je autora koji su u tome nemarni, Sto ¢esto bude
razlogom rasprostranjenosti jako slabih i neautenti¢nih predaja.
Neki od razloga nenavodenja izvora i stepena autenticnosti predaje
od strane autora su:

a) nezainteresiranost autora za provjeru autenti¢nosti;

b) neupucéenost autora Cije primarno obrazovanje nije u sferi
islamskih znanosti,

¢) nedostupnost izvora ili ocjena hadisa odredenom broju
autora koji se ne koriste arapskim jezikom,

d) stav autora da se svaka predaja mudrog sadrzaja (po
njegovom licnom zapaZanju), ili predaja koja se ne kosi sa

osnovnim postulatima islama moze upotrijebiti 1 pripisati
Poslaniku, s.a.v.s., idr.

Propitivanje ispravnosti kriterija za valoriziranje predaje i
poziv na njihovo redefiniranje

Tesko da se osoba u nau¢noistrazivatkom radu kakav je i
ocjena predaje u potpunosti moze odvojiti od ranije formiranih
stavova 1ili ideologije koju slijedi. Uz to, naravno da i zivotno
okruZenje, nacdini stjecanja znanja, sistem edukacije, te utjecaj
ucitelja tokom obrazovanja, dobrano utjeCu na razvoj odredenih
stavova, kognitivne procese i koncepte razmisljanja svake osobe.
Niko nije imun na navedene utjecaje. No, argumentativnost hadisa
kao drugog izvora vjere raniji muslimanski znanstvenici ne dovode
u pitanje 1 ona je na stepenu aksioma. Slican slucaj je i sa
uspostavljenim kriterijima za valorizaciju predaje.

U naSe vrijeme vidimo naznake novih rasprava o karakteru
argumentativnosti hadisa, iako je to pitanje davno elaborirano od
strane velikana naseg ummeta. Uz to, danasnje rasprave o tome da
li su rani hadiski autoriteti, pogotovo oni najistaknutiji, donosili
ispravan sud, da li su imali precizno 1 jasno uspostavljene kriterije
prilikom valoriziranja predaje, ili pojednostavljeno: da li im se
moze vjerovati, donedavno su bile nezamislive u krugovima
muslimanskih znanstvenika i bile su, donekle, svojstvene zapadnim
orijentalistima.

Postavlja se pitanje: u koga imamo viSe povjerenja - u
velikane hadiske nauke koji su zivjeli i1 djelovali u zlatnom dobu
razvoja hadiske nauke, ili u naSe savremenike koji pokusavaju
privoljeti mase parolama i pozivom na redefiniranje kriterija, tj.
pozivom na uspostavljanje novih, ,savremenih® kriterija
prilagodenih vremenu, uz pogled na predaju prvenstveno kroz
prizmu racija ili logike, Sto bi nam trebalo dati konacan sud o
njenoj (ne)prihvatljivosti? Ovo, otprilike, zna¢i da bi se kriteriji
trebali mijenjati i prilagodavati svakom vremenu, ili, jo$ radikalnije
- sva¢ijem raciju, nac¢inu shvatanja ponaosob.

Prisjetimo se rije¢i znamenitog ucenjaka Abdurrahmana b.
Mehdija, koji kaze: ,Nauka o skrivenim nedostacima u hadisu je
nadahnuée (ilham)...”“ (Al-Hakim an-Naysaburi, 2003., str. 360).
Naravno, ovaj velikan hadiske nauke pod ilhamom podrazumijeva

pronicljivost i sposobnost koju Uzviseni Allah podari onima koji sa
iskrenom namjerom Zivot posvete izucavajuci hadis. U &iji ilham
imamo vise povjerenja — u klasi¢ne hadiske autoritete, koji Zivot
ulozi$e u cilju zastite drugog izvora vjere, ili kasnije generacije, pa
i naSe savremenike, koji, pokuSavajuéi se uklopiti u drustveni
mainstream vremena u kojem zivimo ili dodvoriti se civilizacijskim
,vrijednostima® naseg vremena, zagovaraju redefiniranje Kriterija
za valorizaciju predaje, kako bi ono §to se ne uklapa u tu viziju
jednostavno osporili i odstranili.

Usud muslimanskoga ummeta ovoga vremena je, izgleda, u
tome da je spreman iznimno mnogo energije i vremena utroSiti u
stalno preispitivanje elementarnih postulata koji su davno
evaluirani, kao i1 u neprekidna dokazivanja i samodokazivanja,
umjesto u jacanje svoga identiteta, utjecaja, zajednic¢kih vrijednosti
isl

Zakljucak

Opreznost koju ashabi iskazuju prilikom prihvatanja predaja
nesumnjivo je utjecala i na znanstvenike u kasnijim generacijama
koji su ulozili izniman trud u cilju ocuvanja originalnosti drugog
izvora vjere. Zahvaljujuéi toj vrsti angazmana prvih generacija
muslimana - od onih koji hadis usmeno prenose do onih koji hadis
biljeze u zbornike - olakSan je pristup onom dijelu
Vjerovjesnikovog, s.a.v.s., sunneta ¢ija autenti¢nost nije upitna, kao
1 kriticki osvrt na onaj dio koji ne ispunjava precizno uspostavljene
kriterije za valorizaciju predaje.

Rad na prenoSenju, biljezenju i briznom c¢uvanju predaja
prolazi kroz nekoliko etapa, od kojih je, dakako, medu
najvaznijima kodifikacija hadiskih predaja. Uporedo sa tim
znanstveni kritiari posvecuju paznju biografijama prenosilaca tih
istih predaja i propituju njihov moralni integritet i podobnost za
uces¢e u prenosSenju drugog izvora vijere. U tom vremenu
kontinuitet transmisionog niza prenosilaca, kao i karakteristike
svakog od njih ponaosob, posebno dolaze do izrazaja, a na jacinu
autenticnosti predaja rejting 1 autoritativnost prenosilaca ima
kljuénu ulogu. Tada se javljaju i neke osobenosti u predajama koje
biljeze priznati autoriteti, tj. najpoznatiji priredivaci zbirki hadisa,
kao Sto su, recimo, 'ali hadisi - hadisi ¢iji kontinuitet seneda nije

narusen iako je izmedu autora zbirke i Poslanika, s.a.v.s., relativno
mali broj prenosilaca.

U svrhu naSeg doprinosa ocuvanju izvornosti hadisa,
neophodno je da svako ko se referira na odredenu hadisku predaju
navede originalan izvor te predaje i ocjenu njene autenti¢nosti.
Nazalost, mnogo je onih koji o tome ne vode racuna, $to rezultira
Sirenjem neautenti¢nih predaja.

U naSem vremenu svjedoCimo pozivima za redefiniranje
davno  uspostavljenih  nau¢nih  kriterija za  valorizaciju
vjerodostojnosti predaje. Smatramo vrlo opasnim poduzimanje
takvog koraka bez prethodno jasno utvrdene nauéne relevantnosti i
cilja koji se zeli posti¢i. Prije toga, naravno, potrebno je
argumentirano ukazati na eventualne nedostatke postojecih kriterija
i viSestoljetne prakse muslimanskih kriticara. Iako, vrlo tesko je
racionalno prihvatiti pretpostavku da muslimanski ummet
stolje¢éima svoje stavove bazira na pogre$no koncipiranim
pravilima, pogotovo ako znamo da hadiski u¢enjaci drugog i treéeg
stolje¢a po Hidzri u svrhu provjere predaja putuju u razne pokrajine
— tadasnje islamske centre, raspituju se za prenosioce hadisa, isticu
pozitivne i negativne osobine svakog od njih, kompariraju njihove
predaje, te postavljaju precizne kriterije prema kojima se svaka
predaja vrednuje. S pravom se moze tvrditi da su hadiski u¢enjaci
prvi koji uspostavljaju principe ozbiljne i sistematske naucne
analize 1 kritike. S ove vremenske distance nipodastavati njihov
trud, pozivati se na bolje shvatanje osnovnih postulata vjere,
zagovarati redefiniranje osnovnih kriterija za provjeru hadiske
predaje, zvuci u najmanju ruku neprikladno.

No, vrata idztihada su otvorena. Promisljanje o karakteru
hadisa, njegovoj argumentativnosti i sl. moze poluciti pozitivne
efekte pod uvjetom da je utemeljeno na iskrenosti u pristupu, ranije
spomenutoj nau¢noj relevantnosti i jasno definiranom cilju kojem
se tezi. Ukoliko je cilj tog intelektualnog napora iskljucivo
promicanje nekih ,modernistickih® tokova i1 stavova koji su
promjenjivog  karaktera, zatim Zelja za nesvrsishodnim
dokazivanjima i samodokazivanjima, ili, jo§ gore od toga -
dodvoravanje i usaglasavanje sa necijim stavovima, hadiska nauka,
kao i druge nauke tradicionalistiC¢ke naravi, zasigurno ne moze biti
polugom za njihovo ostvarivanje.

Review article

CHARACTERISTICS OF THE HADITH NARRATIONS
ENCODING SCHOOL OF LAW

Salih Indzi¢, PhD

Abstract

In addition to presenting the classic hadith scholars’ work on
protecting the hadith material from insertions and modifications as
well as presenting the developmental stages of the hadith science,
this paper aims to represent some specificities of the hadith
narrations such as the shortest sened (sulasijjat) by which the
narration reached the most important encoders — the compilers of
hadith collections, in particular imam Bukhari, as well as the sened
which scholars evaluated as the most authentic (es-silsile ez-
zehebijje).

The paper points to the exceptional importance of referring to
the written, original source of narration in today’s time, and the
unjustified nature of the initiative for redefining the criteria for
narration evaluation, especially if it is based solely on the desire to
adapt a faith source which is universal and timeless to passing,
contemporary civilizational achievements and mainstream
orientations of the time in which we live.

Keywords: hadith, encoding, sened, narration, sulasijjat, es-silsile
ez-zehebijje.

